
ᓇᓗᓇᐃᔭᐃᓂᖅ 

 

ᐱᕙᓪᓕᐊᓂᖅ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᓄᓇᕗᒻᒥ (ᑐᙵᕝᕕᒃ) ᐱᕙᓪᓕᐊᓚᐅᖅᑐᑦ ᔭᓄᐊᕆ 12, 2001 

ᓅᑕᐅᓪᓗᑎᒃ ᓄᓇᕗᑦ ᓇᒻᒥᓂᖃᖅᑎᐅᔾᔪᑎᒃᑯᑦ ᐊᑭᑐᔫᑎᑦ ᓇᒻᒥᓂᕆᔭᒃᑯᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᑯᑦ ᓄᓇᑦᑎᐊᒥ. 

ᐃᓱᒪᓕᐅᕐᓂᖅ ᑐᙵᕝᕕᒃᑯᑦ ᓇᓂᔭᐅᓚᐅᖅᑐᖅ ᐊᒻᒪᓗ ᐱᕙᓪᓕᐊᑕᐅᓯᒪᔪᖅ ᐃᓚᖓ VII ᒪᓕᒐᓕᕆᓂᕐᒧᑦ ᒪᓕᒐᖅ RSNWT 

1988, cm L-2 (“ᒪᓕᒐᖅ”) ᐱᐅᓯᕚᓪᓕᖁᓪᓗᒍ ᓄᓇᕗᑦ ᒪᓕᒡᓗᒍ ᐃᓚᖓ 76.05 ᓄᓇᕗᑦ ᒪᓕᒐᖓᑦ (ᑲᓇᑕ). 

ᑲᑎᒪᔩᑦ  ᒪᓕᒡᓗᒍ ᒪᓕᒐᖅ 52 ᒪᓕᒐᓕᐊᙳᖅᓯᒪᔪᖅ ᐱᕙᓪᓕᐊᔪᓂᑦ ᑐᙵᕝᕕᒃᑯᓐᓄᑦ ᐊᐅᓚᑕᐅᔪᑦ ᑲᑎᒪᔨᔅᓴᓄᑦ 

ᑎᓴᒪᓄᑦ ᐃᓄᓐᓄᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᒃᑯᓐᓄᑦ ᓄᓇᕗᒻᒥ (ᑲᑐᔾᔨᖃᑎᒌᒃᑯᑦ) 

ᒪᓕᒐᓕᐊᙳᖅᓯᒪᔪᒃᑯᑦ ᑲᑎᒪᔩᑦ ᐃᓱᒪᓕᐅᕐᓂᐊᖅᑐᑦ ᓱᓇᓗᒃᑖᓄᑦ ᐊᐅᓚᑎᓪᓗᒋᑦ ᑲᒥᓴᓇ ᓄᓇᕗᒻᒥ. 

ᒪᓕᒐᓕᐊᖑᖅᓯᒪᔪᒃᑯᑦ, ᑲᑎᒪᔩᑦ ᐃᓱᒪᓕᐅᕈᓐᓇᖅᑐᑦ ᓱᓇᓗᒃᑖᓄᑦ ᐊᐅᓚᑎᓪᓗᒋᑦ ᐊᒻᒪᓗ ᑎᑎᕋᖅᓯᒪᔭᕆᐊᖃᖅᑐᑦ 

ᐅᑭᐅᑕᒫᑦ ᐅᓂᒃᑳᓕᐊᓂᒃ ᓱᓕᕆᐊᕆᓚᐅᖅᑕᖏᓐᓂᒃ ᑲᑐᔾᔨᖃᑎᒌᒃᑯᓐᓄᑦ. 

 

ᑲᑎᒪᔩᑦ ᑐᙵᕝᕕᒃᑯᓐᓄᑦ ᑎᓯᐱᕆ 31, 31, 2020: 

 

ᓂᕈᐊᖅᑕᐅᔪᖅ ᒪᓕᒐᓕᕆᔨᒃᑯᓐᓄᑦ:  ᓴᕋ ᐊᕐᓇ’ᓈᖅ       ᐃᒃᓯᕙᐅᑕᖅ, ᔭᓗᓇᐃᕝ 

    (ᐱᒋᐊᖅᑐᒍ, ᐅᒃᑐᐱᕆ 2020)  

ᑲᐃᔪ ᑎ ᔭᖕ        ᐊᐅᓚᑦᑎᔨ, Hᐋᓕᕙᒃᔅ 

ᒪᐃᑯ ᑦᓵᓐᓗ       ᐊᐅᓚᑦᑎᔨ, ᐃᖃᓗᐃᑦ 

ᐃᕙ ᑖᔅ−ᒍᕆᓐ        ᐊᐅᓚᑦᑎᔨ, ᐃᖃᓗᐃᑦ 

   
 

ᓂᕈᐊᖅᑕᐅᔪᖅ ᒥᓂᔅᑕᒧᑦ:  ᓕᓴ ᑐᑐ      ᐊᐅᓚᑦᑎᔨ−ᑭᒃᑯᑐᐃᓐᓇᓄᑦ ᑭᒡᒐᖅᑐᐃᔨ,  

                                       ᐃᖃᓗᐃᑦ                   

 ᑐᙵᕝᕕᐅᑉ ᐊᐅᓚᑦᑎᔨᖓ:                   ᓇᓕᓂ ᕙᑕᐸᓕ 

 

ᑮᓇᐅᔭᓕᕆᐊᖑᕙᒃᑐᓄᑦ ᖃᐅᔨᓴᖅᑎᑦ ᑮᓇᐅᔭᓕᕆᐊᖑᕙᒃᑐᓄᑦ ᖃᐅᔨᓴᖅᑎᑦ                                   

ᑐᙵᕝᕕᒻᒧᑦ ᐅᖓᕙᕆᐊᖅᑕᐅᔪᑦ ᐋᖅᑭᒃᓱᐃᔨ ᑮᓇᐅᔭᓕᕆᓂᕐᒧᑦ ᑲᒪᔨ   

ᔭᓗᓇᐃᕝ ᑮᓇᐅᔭᓕᕆᓂᕐᒧᑦ ᖃᐅᔨᒪᔨᒻᒪᕆᐅᓂᕐᒧᑦ ᑯᐊᐳᕆᓴᓐ, 

ᖃᐅᔨᒪᔨᒻᒪᕇᑦ ᑮᓇᐅᔭᓕᕆᓂᕐᒧᑦ, ᔭᓗᓇᐃᕝ.  

 

ᖃᐅᔨᒋᐊᕐᕕᒃ ᐃᓄᐃᑦ ᐱᔪᒪᓂᖃᖅᑐᑦ ᑐᑭᓯᐊᔾᔪᑎᒃᓴᓄᑦ ᐱᓕᕆᐊᕆᔭᐅᔪᓄᑦ 

ᖃᐅᔨᒪᔨᒻᒪᕆᐅᔪᓄᑦ ᑐᙵᕝᕕᒻᒥ ᐅᕝᕙᓘᓐᓃᑦ ᑐᒃᓯᕋᕈᒪᔪᑦ ᑮᓇᐅᔭᑦ 

ᐃᑲᔫᓯᐊᓂᒃ ᑐᙵᕝᕕᒃᑯᓐᓂᑦ ᐱᔨᑦᑎᕋᖅᑕᐅᔪᓐᓇᖅᑐᑦ ᐅᕗᖓ:   

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕗᒻᒥ  

ᑎᑎᖅᑲᓕᕆᕝᕕᒃ 69,  

ᐃᖃᓗᐃᑦ X0A 0H0 

  ᐅᖄᓚᐅᑎ: (867) 979-2330 

  ᓱᒃᑲᔪᒃᑯᑦ: (867) 979-2333 

      ᖃᕋᓴᐅᔭᒃᑯᑦ:  administrator@nulf.ca 

ᐱᓕᕆᐊᒃᓴᕆᔭᐅᔪᑦ 
 

 ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ  ᓴᖅᑭᑎᑕᐅᓚᐅᖅᑐᑦ ᐊᑐᖅᑐᒍ ᑲᑎᖅᓱᖅᑕᐅᓯᒪᔪᑦ ᖃᐅᔨᒪᔨᒻᒪᕆᓄᑦ 

ᐊᑐᐊᒐᖅ. ᐊᑐᖅᑐᒍ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (‘ᑲᑐᔾᔨᖃᑎᒌᖏᑦ’), ᑲᑎᖅᓱᐃᓲᖑᔪᒍᑦ ᐊᒻᒪᓗ ᐊᐅᓚᑦᑎᓲᖑᔪᓄᑦ 

ᐱᔾᔪᑎᒋᔭᐅᔪᓄᑦ ᑮᓇᐅᔭᑦ ᐃᑲᔫᓯᐊᓂᒃ ᐃᑲᔪᖅᓯᔨᓂᒃ ᐃᖅᑲᓇᐃᔭᖅᑐᑦ ᓄᓇᕗᒻᒥ. ᐱᓕᕆᐊᒃᓴᖃᖅᑐᒍᑦ ᐱᕚᓪᓕᕆᐊᕐᓗᒋᑦ 

ᐊᒥᓱᑲᓪᓚᐃᑦ ᒪᓕᒐᓕᕆᓂᕐᒧᑦ−ᐃᓚᒋᔭᐅᔪᓄᑦ ᑐᕌᖓᔪᑦ, ᐋᖅᑭᒃᓱᖅᑕᐅᓯᒪᔪᑦ ᐊᑐᐊᒐᒥ.  

ᒪᓕᓪᓗᒍ ᐃᓚᖓ 57(2) ᐊᑐᐊᒐᖅ , ᑕᒪᕐᒥᒃ ᐃᑲᔪᖅᓯᔨᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᖁᔭᐅᓯᒪᔪᑦ 

ᐱᓯᒪᑦᑎᓂᐊᕐᓗᑎᒃ ᓇᓪᓕᐅᒃᑯᒫᓂᒃ ᐊᑐᖅᑕᐅᔪᑦ ᑮᓇᐅᔭᑦ ᑮᓇᐅᔭᒃᑯᕝᕕᒻᒥ. ᖃᓄᑐᐃᓐᓇᖅ ᑮᓇᐅᔭᑦ ᐊᑭᓕᐅᑎᒃᓴᑦ 

ᐊᑐᖅᑐᐊᕐᓂᕐᒧᑦ  ᐱᔭᐅᔪᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᓇᓪᓕᐅᒃᑯᒫᒥ ᐅᑎᖅᑎᑕᐅᔭᕆᐊᖃᖅᑐᑦ ᑐᙵᕝᕕᒃᑯᓐᓄᑦ. ᑭᓯᐊᓂ, 

ᑕᐃᒪᙵᑦ ᑐᙵᕝᕕᒃ ᓴᖅᑭᑎᑕᐅᓯᒪᓕᖅᑎᓪᓗᒍ, ᒥᑭᔪᓂᒃ ᓇᓪᓕᐅᒃᑯᒫᓂᒃ ᓴᖅᑭᑎᑕᐅᓯᒪᔪᑦ ᐊᑐᖅᑐᐊᖅᑕᐅᔪᓂᑦ ᐊᑭᓕᐅᑎᒃᓴᑦ 

ᑮᓇᐅᔭᒃᑯᕝᕕᒻᒥ ᑐᖅᑯᖅᑕᐅᓯᒪᔪᑦ ᓄᓇᕗᒻᒥ. ᐊᑐᐃᓐᓇᐅᔭᕆᐊᖃᖅᑎᓪᓗᒍ, ᑲᑐᔾᔨᖃᑎᒌᑦ ᑲᑎᖅᓱᐃᓲᑦ ᑮᓇᐅᔭᓂᒃ ᐱᔾᔪᑎᒋᔭᐅᔪᓂᒃ 

ᑕᒪᒃᑭᓐᓂᑦ ᐃᓚᒋᔭᐅᔪᓂᑦ ᐊᑐᐃᓐᓇᐅᒋᐊᖃᙱᑦᑐᓂᒃ ᓇᓪᓕᐅᒃᑯᒫᓂᒃ ᑮᓇᐅᔭᒃᑯᕝᕕᒥᑦ (ᐆᑦᑑᑎᒋᓗᒍ ᒐᕙᒪᑦ ᐃᖅᑲᓇᐃᔭᖅᑎᑦ). 

ᓇᓪᓕᐅᒃᑯᒫᑦ ᐊᒻᒪᓗ ᐊᑭᑐᔫᑎᑦ ᑮᓇᐅᔭᑦ ᐃᑲᔫᓯᐊᑦᑎᓐᓂ ᐊᑐᖅᑕᐅᓲᑦ ᐅᑯᓄᖓ:  

 

I. ᑲᒪᓂᖅ ᐊᒻᒪᓗ ᑐᓂᐅᖅᑲᐃᓂᖅ ᐃᑲᔫᓯᐊᓂᒃ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐅᖃᐅᔾᔪᐃᙳᐊᕐᓂᖅ ᒪᓕᒐᓕᕆᓂᕐᒧᑦ 

ᐋᖅᑭᒃᓱᐃᓂᕐᒧᑦ ᐊᒻᒪᓗ ᐱᕚᓪᓕᕆᐊᕐᓗᒋᑦ ᐊᐅᓚᑕᐅᔪᑦ ᐃᖅᑲᖅᑐᐃᓕᕆᓂᕐᒧᑦ. 

II. ᑐᓂᐅᖅᑲᐃᓂᖅ ᐃᑲᔫᓯᐊᓂᒃ ᓴᖅᑭᑎᑦᑎᓂᐊᕐᓗᑎᒃ, ᑲᔪᓯᑎᑦᑎᓂᖅ ᐊᒻᒪᓗ ᐊᐅᓚᓗᒋᑦ ᒪᓕᒐᓕᕆᓂᕐᒧᑦ ᐅᖃᓕᒫᒐᖃᕐᕕᒃ, 

III. ᑐᓂᐅᖅᑲᐃᓂᖅ ᐃᑲᔫᓯᐊᓂᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᒻᒪᓗ ᖃᐅᔨᕙᓪᓕᐊᓂᖅ ᐃᓚᒋᔭᐅᔪᓄᑦ ᐊᒻᒪᓗ ᐃᓄᐃᑦ 

ᓄᓇᕗᒻᒥ ᐊᒻᒪᓗ ᐱᔨᑦᑎᕋᕐᓂᖅ ᐱᓕᕆᐊᒃᓴᓂᒃ ᐊᒻᒪᓗ ᐱᓕᕆᕝᕕᓂᒃ ᐱᔾᔪᑎᒋᔭᐅᔪᓄᑦ, 

IV. ᐃᓕᑕᖅᓯᓂᖅ ᑮᓇᐅᔭᑦ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᕐᒧᑦ ᐃᑲᔫᓯᐊᓂᒃ ᐃᓕᓐᓂᐊᕐᓂᐊᕐᓗᑎᒃ 

ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ ᐱᔾᔪᑎᖃᖅᑐᓂᒃ, ᐊᒻᒪᓗ 

V. ᐱᔨᑦᑎᕋᕐᓂᖅ ᐃᑲᔪᕐᓂᐊᕐᓗᒋᑦ ᒪᓕᒐᓕᕆᓂᕐᒧᑦ ᐃᑲᔫᓯᐊᑦ ᐱᓕᕆᐊᒃᓴᓄᑦ, ᐅᑎᖅᑎᑦᑎᓂᕐᒧᑦ ᐃᖅᑲᖅᑐᐃᓕᕆᓂᕐᒧᑦ 

ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐃᑦ ᐊᔾᔨᒌᒋᔭᖏᓐᓄᑦ. 

ᐅᓂᒃᑳᓕᐊᖅ ᐃᒃᓯᕙᐅᑕᒥᑦ  
 

 

ᑲᑎᒪᔨᑦ ᐊᐅᓚᑦᑎᔨᑦ 

 

ᐊᑎᕋ ᓴᕋ ᐊᕐᓇ’ᓈᖅ ᐊᒻᒪᓗ ᓂᕈᐊᖅᑕᐅᓚᐅᖅᑐᖓ ᐃᒃᓯᕙᐅᑕᒧᑦ ᑲᑎᒪᔨᑦ ᐊᐅᓚᑦᑎᔨᓂᑦ ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ 

ᑐᒃᓯᕋᕐᕕᒃᓴᒃᑯᓐᓂ ᐅᒃᑐᐱᕆ 2020−ᒥ. ᓯᕗᓪᓕᖅᐹᒥᒃ ᓂᕈᐊᖅᑕᐅᓚᐅᖅᑐᖓ ᑲᑎᒪᔨᓂᑦ ᐅᑭᐊᒃᓵᖅ 2018 ᐊᒻᒪᓗ ᓂᕆᐅᒃᑐᖓ 

ᑲᔪᓯᓗᖓ ᐱᒻᒪᕆᐅᔪᓄᑦ ᐱᓕᕆᐊᒃᓴᓄᑦ ᑐᙵᕝᕕᒃᑯᑦ ᑲᒪᒋᓲᒋᔭᖏᓐᓂᒃ ᑕᒫᓂ ᓄᑖᒥ ᐃᖅᑲᓇᐃᔮᒥ. ᑐᕌᒋᔭᕋ ᐃᒃᓯᕙᐅᑕᐅᓗᖓ 

ᐊᑦᑕᕐᓇᖅᑕᐃᓕᒪᒋᐊᕐᓗᒋᑦ ᐃᓚᒋᐊᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᑐᙵᕝᕕᒃᑯᓐᓄᑦ, ᐱᒋᐊᒃᑲᓐᓂᕐᓗᒋᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ 

ᐊᒻᒪᓗ ᐱᓕᕆᐊᕆᔭᐅᔪᑦ ᑐᙵᕝᕕᒃᑯᓐᓂ.  

 

ᐊᕐᕕᓂᓖᑦ ᐅᑭᐅᑦ ᑭᖑᓂᐊᓂ ᑐᙵᕝᕕᒃᑯᓃᓕᖅᑎᓪᓗᖓ, ᒪᕆ ᐱᐅᓗ ᓄᖅᑲᓚᐅᖅᑐᖅ ᑲᑎᒪᔨᐅᓂᕐᒧᑦ ᔪᓂ ᓄᙳᐊᓂ 2020. 

ᐱᔾᔪᑎᒋᓗᒍ ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᑲᑎᒪᔨᖏᑦ: ᖁᔭᓐᓇᒦᒃ ᒪᕆ, ᐱᓕᕆᐊᒃᓴᕆᔭᓗᒃᑖᕐᓄᑦ 

ᑕᒫᓃᑎᓪᓗᑎᑦ ᐅᕙᑦᑎᓐᓂ. ᐱᐅᔪᒥᒃ ᐊᐅᓚᓂᖃᑦᑎᐊᕐᓂᕐᓄᑦ ᐃᓱᒪᒋᔭᐅᖃᑦᑕᕐᓂᐊᖅᑐᑦ, ᑭᓯᐊᓂ ᓂᕆᐅᒃᑐᒍᑦ 

ᖃᓄᐃᓕᐅᕐᓂᕆᓂᐊᖅᑕᕐᓄᑦ ᒫᓐᓇᓵᖅ. 

 

ᐊᒻᒪᓗ, ᑐᙵᕝᕕᒃᑯᑦ ᑐᙵᓱᒃᑎᑦᑎᔪᑦ ᓄᑖᒥᒃ ᐊᐅᓚᑦᑎᔨᒥᒃ, ᐃᕙ ᑕᔅ−ᒍᕆᓐ, ᐃᑲᔪᖅᓯᔨ ᒪᓕᒐᓂᒃ ᑐᑭᓯᓂᐊᕐᕕᒃᑯᓐᓂ 

ᒪᓕᒐᓕᕆᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ, ᐃᖃᓗᓐᓂ. 

 

ᖃᓄᐃᒃᑲᓗᐊᖅᑎᓪᓗᒍ ᓄᕙᖕᓇᒡᔪᐊᖅ-19 ᑭᒡᓕᖃᖅᑎᑕᐅᔪᑦ, ᑐᙵᕝᕕᒃᑯᑦ ᑲᑎᒪᓂᖃᓚᐅᖅᑐᑦ ᑕᓪᓕᒪᓂᒃ ᑲᑎᒪᓂᕐᒧᑦ ᑖᔅᓱᒪ 

ᐅᑭᐅᖓᓂ.  

  
 

 

 

 

 

 

 

 

 

 

 

 

 

 

 

 

 

 

 

 

 

 

ᒪᕇ ᐱᓗ (ᑕᓕᖅᐱᒃ) ᑐᓂᔭᐅᔪᖅ ᐃᓄᐃᑦ ᓴᓇᔭᖓᑦ ᓂᕕᖓᔪᖅ 

ᐃᕙ ᑖᔅ−ᒍᕇᓐᒥᑦ (ᑕᓕᖅᐱᒃ), ᓄᑖᖅ ᓂᕈᐊᖅᑕᐅᔪᖅ 

ᐊᐅᓚᑦᑎᔨᐅᓂᕐᒧᑦ ᑐᙵᕝᕕᒃᑯᓐ 

 

ᓄᑦ ᓂᕕᖓᔪᖅ ᒥᖅᓱᖅᑕᐅᔪᖅ ᒡᓗᐊᕆᔭ ᐳᑐᒥᕋᖅᑐᖅ 

ᓗᓯᐃᑦ ᐅᑲᓕᐊᓐᓄᑦ ᐃᓕᑕᕆᔭᐅᔪᒃᓴᓄᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ-ᐃᓚᒋᔭᐅᔪᑦ ᖃᐅᔨᓴᕐᓂᑦᒧᑦ 

 

ᓗᓯᐃᓐ ᐅᑲᓕᓐᓄᒃ ᐃᑉᐱᒋᔭᐅᑦᑎᐊᓚᐅᖅᑐᖅ ᐃᓄᒃ ᐃᓐᓇᐅᓪᓗᓂ, ᐃᓅᔪᓐᓃᓚᐅᖅᑐᖅ ᓯᑎᐱᕆ 29, 2007-ᖑᑎᓪᓗᒍ. ᐃᓅᔪᓐᓃᖅᑳᖅᑎᓐᓇᒍ 

ᐃᖅᑲᓇᐃᔭᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᖅᑎᐅᓪᓗᓂ ᒪᓕᒐᓕᕆᔨᒃᑯᓂ ᐃᖃᓗᓐᓂ. ᐃᓄᐃᑦ ᒪᓕᒐᓕᕆᓂᕐᒧᑦ 

ᐃᓕᓴᐃᔨᐅᓚᐅᕐᒥᔪᖅ ᐊᒻᒪᓗ ᐅᖃᖅᑎᐅᓪᓗᓂ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ. ᑐᙵᕝᕕᒃᑯᑦ ᐱᔾᔪᑎᒋᓗᒍ ᐃᑉᐱᒋᑦᑎᐊᕐᓂᒃᑯᑦ 

ᓗᓯᐃᓐ ᐃᖅᑲᐅᒪᓗᒍ ᐃᓕᑕᕆᔭᐅᔾᔪᑎᔅᓴᓄᑦ ᑕᐃᒃᑯᓄᖓ ᐃᓄᖕᓄᑦ ᖃᐅᔨᓴᖅᑎᐅᔪᑦ ᐱᔨᑦᑎᕋᖅᑐᑎᒃ ᐃᑲᔪᖅᑐᑎᒃ ᑐᕌᒋᔭᐅᔪᓄᑦ 

ᑐᙵᕝᕕᒃᑯᓄᑦ. 

 

ᓯᑎᐱᕆ 2020-ᖑᑎᓪᓗᒍ, ᑲᑎᒪᔩᑦ ᖁᕕᐊᓱᓚᐅᖅᑐᑦ ᑐᓂᔾᔪᓯᓄᑦ 6-ᓄᑦ ᐆᑦᑐᕋᓱᐊᖅᓯᒪᔪᓄᑦ ᐃᓕᑕᕆᔭᐅᓂᕐᒧᑦ ᓄᓇᕗᒻᒥ 

ᐃᓚᒋᔭᐅᔪᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ-ᐃᓚᒋᔭᐅᔪᓄᑦ ᖃᐅᔨᓴᕐᓂᖅ ᓄᓇᕗᑦ, ᐋᑐᕙ ᐊᒻᒪᓗ ᕕᒃᑐᐊᕆᔭᒥ. 

ᐆᑦᑐᕋᓱᐊᖅᑐᓕᒫᑦ ᓇᓗᓇᐃᖅᓯᓚᐅᖅᑐᑦ ᓴᙱᔪᒥᑦ ᐱᔪᒪᔭᖏᓐᓂᒃ ᓄᓇᕗᒧᑦ ᐊᒻᒪᓗ ᐱᐅᓛᒥᒃ ᓯᕗᓂᒃᓴᖃᖁᕙᕗᑦ ᖁᑦᑎᑦᑐᑦᑯᑦ 

ᐃᓕᓐᓂᐊᖅᑎᓪᓗᒋᑦ. ᑐᓂᓯᓯᒪᔪᒍᑦ ᓗᓯᐃᓐ ᐅᑲᓕᐊᓐᓄᒃ ᐃᓕᑕᕆᔭᐅᔾᔪᓯᖏᓐᓄᑦ ᑲᑎᓪᓗᒋᑦ ᑮᓇᐅᔭᑎᒍᑦ $16,000-ᓂᒃ  

ᐅᑯᓄᖓ:  

 

 
 

 

 

 

 

 

 

 

 

 

 
 
 

 

 

 

 
 

 

 2020  ᑐᓂᔭᐅᔪᑦ 

❖ ᑕᕐᕋᓕᒃ ᐃᓱᔅ 

❖ ᐃᒥᓕ ᖃᕐᐱᒃ 

❖ ᑎᕕᑦ ᓛᓴᓐ 

❖ ᑳᓕᓐ ᒪᑮ 

❖ ᔮᔅᒥᓐ ᕆᑦᕗᓐ 

 

ᓴᐅᒥᒥᑦ ᑕᓕᖅᐱᐊᓄᑦ: ᔮᔅᒥᓐ, ᓖᓴ ᑐᑐ (ᐊᐅᓚᑦᑎᔨ) ᐊᒻᒪᓗ ᑎᕕᑦ  

 

ᓴᐅᒥᒥᑦ ᑕᓕᖅᐱᐊᓄᑦ: ᑕᕐᕋᓕᒃ, ᓖᓴ ᑐᑐ (ᐊᐅᓚᑦᑎᔨ) ᐊᒻᒪᓗ 

ᐃᒥᓕ 

ᑮᓇᐅᔭᑦ ᐃᑲᔫᓯᐊᑦ 

 

ᑐᙵᕝᕕᒃᑯᑦ ᐱᒋᐊᖅᓯᒪᔪᑦ ᐱᒻᒪᕆᐅᔪᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᑦ ᐃᑲᔫᓯᐊᓄᑦ ᐊᑐᐊᒐᓄᑦ ᓇᓗᓇᐃᔭᐃᑦᑎᐊᕐᓂᐊᕐᓗᑎᒃ 

ᑐᓂᓯᔪᓐᓇᕐᓂᐊᕐᓗᑎᒃ ᐃᓱᐊᓈᕈᑎᒃᓴᓄᑦ ᐊᑲᐅᓈᖅᑐᑦ ᐅᓪᓗᒥᒧᑦ ᐊᑐᖅᑕᐅᔪᓄᑦ ᑐᙵᕝᕕᐅᑉ ᐱᓕᕆᐊᒃᓴᖏᓐᓂ.  
 

ᖃᐅᔨᓴᖅᑕᐅᔪᑦ ᐃᓚᖃᖅᑐᑦ ᐅᐸᒃᑲᓐᓂᕐᓗᒋᑦ ᐊᑐᐊᒐᐃᑦ ᓱᓇᐅᓂᖏᑦ ᑐᙵᕝᕕᒻᒥ ᐊᒻᒪᓗ ᑎᑎᕋᖅᓯᒪᔪᑦ ᒫᓐᓇᐅᔪᖅ ᐊᑐᐊᒐᐃᑦ; ᐊᒻᒪᓗ 

ᐃᓱᒪᒃᓴᖅᓯᐅᕐᓗᓂ ᐱᒻᒪᕆᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ.      

 

 

ᐅᐱᓐᓇᖅᑐᖅ ᐃᓕᑕᕆᔭᐅᓂᖅ 

 

ᐅᐱᓐᓇᖅᑐᖅ ᐃᓕᑕᕆᔭᐅᔾᔪᓯᖏᑦ ᓴᖅᑭᑎᑕᐅᓯᒪᔪᑦ ᐱᔾᔪᑎᒋᓪᓗᒍ ᐅᐱᓐᓇᖅᑐᖅ ᐃᖅᑲᖅᑐᐃᔨ ᐱᕗᓕ ᐳᕋᐅᓐ, 

ᓯᕗᓪᓕᖅᐹᖑᓚᐅᖅᑐᖅ ᐃᖅᑲᖅᑐᐃᔨᒻᒪᕆᒃ ᓄᓇᕗᑦ ᐃᖅᑲᑐᐃᔨᓕᕆᕝᕕᒃᑯᓐᓂ. ᓇᓗᓇᐃᖅᓯᓪᓗᓂ ᐱᒻᒪᕆᐅᔪᒃᑯᑦ ᐊᐅᓚᑦᑎᓂᕐᒧᑦ 

ᓄᓇᒋᔭᒥ ᐊᒻᒪᓗ ᓴᙱᔪᒃᑯᑦ ᐱᔪᒪᓂᖓᓄᑦ ᐊᒻᒪᓗ ᖁᕕᐊᒋᔭᖓᓄᑦ ᐃᖅᑲᓇᐃᔭᖅᑎᓪᓗᒍ ᒪᒃᑯᒃᑐᓂᑦ. ᐅᐱᓐᓇᖅᑐᖅ 

ᐃᓕᑕᕆᔭᐅᓂᖅ ᖁᕕᐊᓲᑎᒋᔭᖏᑦ ᑖᔅᓱᒪ ᐱᔾᔪᑎᒋᔭᖏᓐᓄᑦ. 

 

ᓄᕙᖕᓇᒡᔪᐊᖅ−ᐃᓚᒋᔭᖏᓐᓄᑦ ᑭᖑᕙᖅᑐᑦ ᐅᑭᐅᖅ 2020 

 

ᐱᔾᔪᑎᒋᓪᓗᒍ ᓄᕙᖕᓇᒡᔪᐊᖅ−ᐃᓚᒋᔭᖏᑦ ᐊᑲᐅᙱᓕᐅᕈᑕᐅᔪᑦ, ᑐᙵᕝᕕᒃᑯᑦ ᐅᖓᕙᕆᐊᖅᑎᑕᐅᓯᒪᔪᑦ 2020 ᑐᓴᒐᒃᓴᑦ ᓂᕈᐊᕐᓂᕐᒧᑦ 

ᐅᑭᐅᙳᒃᑲᓐᓂᓕᖅᐸᑦ ᐊᒻᒪᓗ ᑐᙵᓱᒃᑎᑦᑎᓂᐊᖅᑐᒍᑦ ᓂᕈᐊᖅᑕᐅᔪᒃᓴᓂᒃ ᑕᒪᒃᑭᓐᓄᑦ ᐅᑭᐅᒃ 2020 ᐊᒻᒪᓗ 2021. ᑕᐃᒪᐃᑎᓪᓗᒍ, 

ᓂᕈᐊᒐᒃᓴᐃᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕌᓂᒃᓯᒪᔪᑦ 2020-ᒥ ᐊᒻᒪᓗ ᑭᓇᑐᐃᓐᓇᖅ ᐃᓕᓐᓂᐊᖅᑎᑦ ᐅᕝᕙᓘᓐᓃᑦ ᒪᒃᑯᒃᑐᑦ ᐱᐊᓂᒃᓯᒪᔭᖏᑦ 

ᐃᓚᒋᔭᖏᑦ 2020−ᒥ ᑐᙵᓱᒃᑎᑕᐅᓂᐊᖅᑐᑦ.    

 

ᐊᓯᖏᑦ 

ᖃᕋᓴᐅᔭᐃᑦ:  ᑐᙵᕝᕕᒃᑯᑦ ᑲᔪᓯᔪᑦ ᖃᕋᓴᐅᔭᓕᕆᓂᕐᒧᑦ: www.nunavutlawfoundation.ca. Iᐱᔪᒪᓐᓂᕈᕕᑦ 

ᓄᑖᙳᖅᑎᑕᐅᔪᓂᒃ ᐱᓕᕆᐊᕆᔭᑦᑎᓐᓂᒃ ᐅᑭᐅᓕᒫᒧᑦ, ᐊᑏᑐᖅ ᐅᐸᓪᓗᒍ uᓄᑖᙳᖅᑎᑕᐅᓯᒪᔪᑦ ᐊᒻᒪᓗ ᑐᓴᒐᒃᓴᑦ  ᖃᕋᓴᐅᔭᒃᑯᑦ 

ᒪᑉᐱᒐᖅ. 

ᑮᓇᐅᔭᓕᐅᕈᑕᐅᔪᑦ: ᐱᐊᓂᒃᓯᒪᔪᒍᑦ ᑲᒪᒋᓪᓗᒋᑦ ᑐᖅᑯᖅᑐᐃᓪᓗᒋᑦ ᑐᙵᕝᕕᐅᑉ ᑭᓇᐅᔭᓕᐅᕈᑎᒋᔭᖏᑦ RBC 

ᑮᓇᐅᔭᒃᑯᕝᕕᐊᓄᑦ ᓇᔪᕐᕕᒃ ᐊᑦᑕᕐᓇᖅᑕᐃᓕᒪᓂᕐᒧᑦ. ᐅᑭᐅᖑᓚᐅᖅᑐᒥ, ᖃᐅᔨᓴᖅᓯᒪᔪᒍᑦ ᑮᓇᐅᔭᓕᐅᕈᑕᐅᔪᓄᑦ ᐊᐅᓚᓂᖏᑦ 

ᐊᒻᒪᓗ ᐊᑲᐅᓈᖅᓯᒪᔪᒍ ᐊᓯᙳᖅᓯᒪᔪᑦ ᐱᔨᑦᑎᕋᖅᑕᐅᔪᓄᑦ. ᑖᔅᓱᒪ ᐅᑭᐅᖓᓂ ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐃᓂᐊᖅᑐᑦ 

ᐊᑲᐅᓈᖅᑐᒥᒃ ᐅᑎᕐᓂᐊᕐᓗᑎᒃ ᑐᙵᕝᕕᐅᑉ ᑮᓇᐅᔭᓕᐅᕐᓂᕆᔭᖏᓐᓄᑦ.   

ᑮᓇᐅᔭᑦ: Tᑐᙵᕝᕕᒃᑯᑦ ᑭᒡᓕᖃᖅᑐᑦ ᐅᑭᐅᑕᒫᑦ ᑮᓇᐅᔭᓄᑦ. ᐊᑕᐅᓯᒃᑯᑦ ᐊᑭᓕᐅᑎᓂᖅ ᑐᓂᔭᐅᓚᐅᖅᑐᖅ ᑐᙵᕝᕕᒃᑯᓐᓄᑦ 

ᐊᕕᒃᑐᖅᑎᓪᓗᒋᑦ ᓄᓇᑦᑎᐊᕗᑦ ᐊᑕᖏᖅᓯᒪᔪᑦ ᑮᓇᐅᔭᓕᐅᕐᓂᕆᔭᑦᑎᓐᓄᑦ. ᐅᑭᐅᑕᒫᑦ ᒥᑭᓐᓂᖅᐹᖅ ᓴᖅᑭᕙᓪᓕᐊᔪᑦ 

ᓇᓪᓕᐅᒃᑯᒫᓄᑦ ᐊᒻᒪᓗ ᐃᒡᓗᓕᕆᓂᕐᒧᑦ ᑮᓇᐅᔭᒃᑯᕝᕕᒃ ᑲᑎᓪᓗᒋᑦ ᐊᑭᓕᐅᑎᓂᕐᒧᑦ ᐊᑐᖅᓯᒪᔭᕗᑦ ᐃᓕᑕᕆᔭᐅᔪᓄᑦ ᑮᓇᐅᔭᑦ 

ᐊᒻᒪᓗ ᐊᓯᖏᓐᓄᑦ ᑮᓇᐅᔭᓕᕆᓂᕐᒧᑦ ᐃᓱᐊᓈᕈᑎᒃᓴᓂᒃ. ᓂᕈᐊᖅᑕᐅᓯᒪᑎᓪᓗᖓ ᐃᒃᓯᕙᐅᑕᒧᑦ. ᑲᔪᓯᔪᖓ ᐱᔪᒪᓂᕐᒧᑦ ᐱᒋᐊᕐᓗᒋᑦ 

ᐱᓕᕆᐊᒃᓴᓄᑦ ᑎᑎᕋᖅᓯᒪᔪᓂᒃ ᐱᕚᓪᓕᕆᐊᕐᓗᒋᑦ ᑮᓇᐅᔭᓕᐅᕈᑕᐅᔪᓄᑦ ᐃᒃᓯᕙᐅᑕᐅᓚᐅᖅᑐᒧᑦ, ᒪᕇ ᐱᓗ. 

ᑐᓴᐅᒪᖃᑦᑕᐅᑎᓂᖅ: Wᓇᓗᓇᐃᔭᐃᓯᒪᔪᒍᑦ ᑲᔪᓯᔪᓄᑦ ᑐᓴᐅᒪᖃᑦᑕᐅᑎᓂᕐᒧᑦ ᓄᓇᕗᑦ ᑭᒃᑯᑐᐃᓐᓇᓄᑦ ᖃᕋᓴᐅᔭᑦᑎᒃᑯᑦ, 

ᑎᑎᕋᖅᓯᒪᔪᒃᑯᑦ, ᐃᓅᖃᑎᒌᓐᓂᕐᒧᑦ ᑐᓴᒐᒃᓴᒃᑯᑦ ᐊᒻᒪᓗ ᖃᐅᔨᓇᓱᐊᖅᑎᑦᑎᓂᒃᑯᑦ. ᖁᔭᓐᓇᒦᖅᑐᒍᑦ ᑕᒪᒃᑭᑦ ᑲᑐᔾᔨᖃᑎᒌᖑᔪᓄᑦ 

ᐃᑲᔪᖅᓯᒪᔪᑦ ᑐᓴᒐᒃᓴᓕᕆᓂᕐᒧᑦ ᑐᙵᕝᕕᐅᑉ ᐊᔾᔨᒌᙱᑦᑐᓂᒃ ᑮᓇᐅᔭᓕᕆᓂᕐᒧᑦ ᐃᓱᐊᓈᕈᑎᒃᓴᓂᒃ.  

http://www.nunavutlawfoundation.ca/

ᑐᙵᕝᕕᒃᑯᑦ ᑲᔪᓯᔪᑦ ᑲᒪᓗᑎᒃ ᐱᔪᒪᔭᖏᓐᓄᑦ ᐅᖃᐅᓯᕆᔭᐅᔪᒃᑯᑦ ᓄᓇᕗᒻᒥ ᓇᓗᓇᐃᔭᐃᓪᓗᑕ ᑭᒃᑯᑐᐃᓐᓇᓄᑦ ᑐᓴᒐᒃᓴᓕᕆᓂᕐᒧᑦ 

ᐊᒻᒪᓗ ᐅᑭᐅᑕᒫᑦ ᐅᓂᒃᑳᓕᐊᓂᒃ ᐊᑐᐃᓐᓇᐅᔪᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ.   

 

ᒪᑦ’ᓇ. 

ᓇᑯᕐᒦᒃ. 

ᖁᔭᓐᓇᒦᒃ. 

ᖁᐊᓇ.   

ᒥᐊᕐᒦ.  

ᑕᐃᓐ ᑯ.  

 

 
 

ᓴᕋ ᐊᕐᓇ’ᓈᖅ  

ᐃᒃᓯᕙᐅᑕᖅ,  ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᒃᑯᑦ ᓄᓇᕗᒻᒥ 

ᓇᐃᓈᖅᑐᒃᑯᑦ ᐃᑲᔫᓯᐊᑦ ᑮᓇᐅᔭᑦ ᑐᓂᔭᐅᔪᑦ 
 
ᓗᓯᐃᓐ ᐅᑲᓕᐊᓐᓄᑦ ᐃᓕᑕᕆᔭᐅᔾᔪᑎ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐃᓚᖃᑦᑐᑦ ᒪᓕᒐᓕᕆᓂᕐᒧᑦ ᖃᐅᔨᓴᕐᕈᑎᓄᑦ $16,000 
 

ᐊᐅᓚᑕᐅᔪᓄᑦ ᐊᑭᖏᑦ         $14,416 

 

 

ᑲᑎᓪᓗᒋᑦ          $30,416 
 
   
 
 
 
 
 
 


